
     Resolución en defensa Navantia, en loita por un naval público  

Os xovenes participantes na conferencia sindical que o Sindicato de Estudantes de Galiza vimos de celebrar en Santiago de Compostela o pasado sábado,  queremos enviar un fraternal saudo ós traballadores de navantia e transmitirlles que a sua loita ocupou un lugar importante na nosa conferencia, como non pode ser doutro xeito tendo en conta a importancia capital que a día de hoxe ten a vosa loita no seo das loitas que o conxunto da xuventude e da clase obreira mantemos contra as políticas antiobreiras do goberno do PP.

Non é ningunha casualidade que finalmente o goberno do PP non se atrevese a presentar o Plan de Empresa, para a durisima reconversión que teñen en marcha, o pasado 4 de decembro, coma tampouco o é que o propio goberno manteña paralizada a firma definitiva do convenio, preacordado dende hai un par de meses. As cousas non lle están saindo coma esperaban. A negociación do convenio, que pretendia facilitalo camiño no terreo ideolóxico para que os traballadores asumirades os grandes recortes que posteriormente se aplicarian no plan de empresa, non saiu como eles esperaban producto da resistencia da maioria de traballadores do grupo (especialmente na fábrica de Ferrol donde se votou en contra da firma do preacordo). 

Os problemas para o goberno do PP veñen por un lado da resposta dos traballadores, combativa e masiva: rechazando nas fábricas un preacordo que significaba retrocesos e que se entendeu como a antesala de recortes máis grandes ou participando masivamente nas mobilizacións (o pasado domingo 1 de decembro máis de 25.000 traballadores de ferrolterra participaron na manifestación), e por outro a debilidade do goberno están a dificultarlle o terreo. E por outro da sua propia debilidade, despois dun inicio de lexislatura no que aplicaba recortes sen escoitar a ninguen tiveron que retroceder fronte os estudantes na reforme educativa (asumindo na práctica que esta non se chegue a aplicar) ou fronte os traballadores da recollida do lixo en Madrid.
Temos moi claro que a clave pasa por unificar as loitas obreiras e da xuventude contra o noso enemigo común, o goberno do PP como representante dos grandes banqueiros e empresarios do Estado Español. Por iso o feito de que en Ferrol tanto o pasado xoves 24 de outubro, como o mércores 20 de novembro, vos sumarades ás mobilizacións que dende a educación tiñamos convocadas foi un gran paso adiante na loita común que todos temos por derrotar as políticas do PP. Temos que continuar por este camiño, a clave pasa por facer dimitir ó goberno do PP e a convocatoria de eleccions anticipadas para que un goberno xenuinamente de esquerdas, que defenda os nosos intereses de clase, retire tódalas medidas adoptadas nestes últimos anos.
¡ OBREIROS E ESTUDANTES UNIDOS ADIANTE !

Santiago de Compostela, 14 de decembro de 2013 
